
 

 

   
 
 
 
ČILGEHUS SPEALUIDE 
 
 
 
 
 
 
 
Bárrapeallu:  
55 bára, oahpaheaddji vállje makkár báraid son váldá mielde juohke háve. Sáhttit speallat dan 
guovtteládje:  
Muitospeallun. Govat leat beavddi nalde. Oahppit jorgalit vurrolágaid guokte gova ja dadjet 
sániid jitnosit. Jus lea bárra, de oahppi oažžu váldit daid. Jus ii leat bárra, de jorgala fas, ja de 
lea nubbi oahppi vuorru. 
Koartaspeallun. Oahpaheaddji seaguha koarttaid ja juogada ohppiide. Jus oahppis lea omd. 
sávza, de son jearrá nuppi oahppis: "Leago dus sávza munnje?" Nubbi vástida "Juo, mus lea" 
ja addá koartta sutnje. Dalle oahppi oažžu jearrat vel oktii, geas beare. Jus nuppis ii leat 
koarta, de vástida "Mus ii leat", ja vuorru manná oahppái gii čohkká bálddas. Dáinna lágiin 
oahppit čogget báraid. 
 
 
Rumašspeallu: 
 
 
 
 
 
 
 
 
 
 
 
 
 
 
 
 
 
 
 
 
 
32 koartta. Oahpaheaddji seaguha koarttaid ja juogada daid ohppiide. Oahppit isket čoaggit 4 
koartta mat gullet seammá jovkui. Spellojuvvo muđuid seammáládje go bárraspeallu. 

